
〈安三輔飢㗸。欲徒帝於池陽黄白城〉永安故城〈太平寰宇記永安故城亦名洪賔栅在三原縣北五十里即後魏北〉

〈雍州城是也周地圖記明帝孝昌二年。蕭實寅逆亂關右。洪賔立義栅以捍賊永安元年於此置北雍州以洪賔爲剌史故俗呼爲洪賔栅。其年又〉

〈割北地郡之三原縣於此置建忠郡屬北雍州又按後魏書毛遐洪賔兄也亦有功於魏故肅宗詔曰改三原縣爲建忠郡以旌其兄弟功也孝武〉

〈帝永熈元年移北雍州於今宜州仍於城中置永安鎮〉同官縣城〈長安志同官縣城周一里。無城壁〉富

平縣城〈長安志富平縣城周三里一十二步。崇一丈五尺。壕深八尺。闊八尺。太平寰宇記富平故城。後漢富平縣。今廢。〉

秦穆公城〈長安志秦穆公城在富平縣南三十里。南面西面崇一丈五尺東面北面無墻〉直市城

〈長安志直市城在富平縣西南一十五里。〉懷德故城〈長安志懷德故城在富平縣西南一十五里周三里。漢書。懷德〉

〈縣屬左馮綱。禹貢北條荆山在南。下有强梁原。洛水象南入渭雍州𥧲莾曰德驩。太平寰宇記懷德故城在今富平縣西南十一里。非漢懷德縣也〉

〈盖後漢未及三國時。因漢舊名於此立縣爲名。今有廢城存。〉故豳州城〈元一統志故豳州城在今邠州城之南。有〉

〈姜塬廟碑銘。金正大甲申。即于城之西南相接岡嶺展築爲城。有山城在爲。周圍四十餘里。太平寰宇記古豳城在三水縣西南三十里。有古豳城〉

〈在鹿川水西。盖古公劉之邑。即此城也。國都城記。豳國者后稷之曾孫曰公劉始都馬豳。谷名也。與故枸邑城相去約五十餘里漢志注云豳郷是〉

〈也。宋會要熈寧四年二月四日。環慶路經略司言。已修完邠州城壁樓櫓了當。御筆勘會昨以麟府城壘守具頽弛。曾指揮陝西諸路今㳂邉次邉〉

〈州軍城寨各用心整葺修完。今邠州首能奉法了當。可特旌賞之。既而賜官吏銀絹有差。〉古公故城〈元一統志〉

〈古公故城在邠州。今有古公鄉。古公亶文復修后稷公劉之業。積德行義國人戴之。熏鬻戎狄攻之。欲得財物。予之已復攻。欲得地予民。民皆怒欲〉

〈戰。古公曰。有民立君。將以立之。今戎狄所爲攻戰。以吾地予民。民之在我。與其在彼何異民欲以我故戰。殺人父子而君之。子不忍爲。與𥝠屬遂去〉


〈豳。浚漆沮。踰梁山。止𡵨下。豳人舉國扶老携弱。盡復歸古公於𡵨下。其後古公卒。季歴立。季歴子昌即文王。文王崩。武王立。追尊古公爲太王。公季〉

